
Na osnovu člana 215. stav 3. Zakona o osnovama sigurnosti prometa na cestama u Bosni i 
Hercegovini ("Službeni glasnik BiH", br. 6/06, 75/06 i 44/07), ministar komunikacija i prometa 
Bosne i Hercegovine u saradnji sa entitetskim ministarstvima unutrašnjih poslova u Bosni i 
Hercegovini i Policijom Brčko Distrikta Bosne i Hercegovine, donosi   

 
PRAVILNIK   

O IZMJENAMA I DOPUNAMA PRAVILNIKA O REGISTRIRANJU VOZILA   
 

(Službeni glasnik BiH, broj 54/07) 
 

Član 1.   
(1)    U Pravilniku o registriranju vozila ("Službeni glasnik BiH", br. 22/07 i 41/07), u članu 5. stav 
1., poslije riječi "vozila" dodaju se riječi:   
    ", zakonski zastupnik, pravna osoba registrirana za posredovanje u postupku registriranja vozila, 
odnosno ovlašteni opunomoćenik,".   
(2)    U stavu 3. poslije riječi: "(zeleni karton)" dodaju se riječi:   
"ako je izdata".   

 
Član 2.   

(1)    U članu 6. stav 1. tačka d., riječ "rješenje" se zamjenjuje riječju   
"potvrda".   
(2)    Poslije tačke h. dodaje se tačka i. koja glasi:   
"i) dokaz o uplati polise obaveznog osiguranja."   

 
Član 3.   

(1)    U članu 7. poslije stava 7. dodaje se stav 8. koji glasi:   
"(8)    Stranci koji imaju odobren boravak u Bosni i Hercegovini uz zahtjev za registriranje 
nadležnom tijelu prema mjestu odobrenog boravka prilažu i rješenje o odobrenom boravku u Bosni 
i Hercegovini, kao i ovjerenu kopiju putne isprave."   

 
Član 4.   

(1)    U članu 8. stav 1. poslije riječi: "vlasnik registriranog vozila" dodaju se riječi:   
", zakonski zastupnik, pravna osoba registrirana za posredovanje u postupku registriranja vozila, 
odnosno ovlašteni opunomoćenik,".   
(2)    Stav 2. se mijenja i glasi:   
"(2)    Uz zahtjev se prilaže:   
a)    dokaz o vlasništvu vozila (isprava o registriranju vozila);   
b)    potvrda o tehničkom pregledu vozila, izuzev u slučajevima navedenim u Zakonu;   
c)    dokaz o izvršenim obavezama propisanim Zakonom i propisima donesenim na osnovu Zakona, 
a koje su u vezi sa upotrebom vozila;   
d)    dokaz o uplati propisanih naknada za obrasce koji se izdaju prilikom registriranja vozila, ako se 
isti izdaju;   
e)    dokaz o tehničkoj ispravnosti vozila i rješenje, odnosno potvrda o ispunjavanju tehničko-
eksploatacionih uvjeta za obavljanje djelatnosti za koju se isto koristi, koju izdaju nadležna tijela, 
kao i potvrdu o ispitivanju i certifikat ako je vozilo pojedinačno proizvedeno ili prepravljeno, koje 
ne može biti stariji od 30 dana;   
f)    dokaz o identitetu vlasnika vozila (lična karta za fizičku osobu, odnosno ovjerena kopija 
rješenja o upisu u sudski registar za pravne osobe ili drugog registra);   
g)    dokaz o odobrenoj djelatnosti i dokaz o određenom matičnom broju pravne osobe ili poreskom 
broju;   
h)    za vozila pogonjena gasom, karton ovjere tehničke ispravnosti uređaja za gas;   
i)    dokaz o uplati usluge tehničkog pregleda u skladu sa važećem cjenovnikom;   

j)    dokaz o uplati polise obaveznog osiguranja."   
 

Član 5.   
(1)    U članu 10. st. 2, 3 i 4. se mijenjaju i glase:  
  
"(2)    O podnijetom zahtjevu za registriranje vozila nadležno tijelo kojem je podnijet zahtjev 
obavijestit će bez odlaganja nadležno tijelo kod kojeg je vozilo ranije bilo registrirano.   
(3)    Po prijemu obavijesti iz prethodnog stava ovog člana nadležno tijelo kod kojeg je vozilo ranije 
bilo registrirano odjavit će vozilo iz svoje evidencije.   
(4)    Prilikom registriranja motornih i priključnih vozila prema odredbi stava 1. ovog člana 
nadležno tijelo za registriranje oduzet će ranije izdate isprave o vozilu i izdati nove isprave o vozilu 
sa rokom važenja zamjenjene isprave."   
(2)    Poslije stava 6. dodaje se stav 7. koji glasi:   
"(7)    U slučaju promjene podataka o vlasniku vozila iz stava 1. ovog člana, u procesu registriranja 
vozila se izdaju i nove registarske tablice osim u slučaju kada se promjena podataka vrši na 
području istog nadležnog tijela."   

 
Član 6.   

(1)    U članu 13. stav 1. tačka e. se briše.   
(2)    Poslije tačke i. dodaje se tačka j. koja glasi:   
"j)    kao i ako nisu priloženi drugi dokazi navedeni u članu 6 i članu 8 ovog Pravilnika."   

 
Član 7.   

(1)    U članu 14., stav 3. se briše.   
(2)    U stavu 4. poslije riječi "motokultivatore," dodaju se riječi:   
"kao i vozila čija zapremina motora ne prijelazi 50 cm 3,"   

 
Član 8.   

(1)    U članu 15. stav 1., riječi: "potvrdom o tehničkom pregledu vozila, izdatom od strane 
ovlašćene stanice za tehnički pregled" se brišu.   
(2)    Stav 6. se briše.   
(3)    U stavu 7. riječi: "sud ili tijelo uprave" se zamjenjuju riječima: "nadležno tijelo"   

 
Član 9.   

U članu 25. stav 1. riječi: "na zahtjev vlasnika vozila" se zamjenjuju riječima:   
"kojem je vlasnik vozila podnio zahtjev,".   

 
Član 10.   

Prilog broj 1. Pravilnika o registriranju vozila se zamjenjuje novim Prilogom broj 1. koji je sastavni 
dio ovog Pravilnika.   

 
Član 11.   

Ovaj Pravilnik stupa na snagu osmog dana od dana objave u "Službenom glasniku BiH", a objavit 
će se i u glasilima entiteta i Brčko Distrikta Bosne i Hercegovine.   

 
Broj 01-02-2-2386/07 
10. jula 2007. godine 

